
KAUJIMATTITAUGUTINGA ANGAJUkKÂGIJAUJUT, IkAJUTTAUGUTINNIk PITAKATITSIKATTATUNUT, AMMALU 
ASINGINNUT INUMMAGIUJUNUT KANUTTONIKAJUNUT 
 
Una atuagak tugâttitaujuk ilingajunut sugusinut amma inosuttunut iniKajunut Newfoundland Labradorimi, senanit 
ς 15-nanut jârilinnut, uKumaittukottitaujunut pitisitillugit angajukKângit Kimautinneginnut ammalu 
aviutinneginnut.  Tugâttitaujuk pitaKatitsigiamut ilanginnik atuluattunik Kaujimattitaugutitsanginnik ilingajunik 
ilaget maligatsanginnut ammalu tukisittigasuallugit piusigijauKattatunik angajukKâgijaujut atugiaKagajattanginnik 
Kimautigutik ubvalu aviutigutik.  Tugâttitaungituk uKâlautiKagiamut  nallinginnilonnet pimmagittoluattunik 
piusigijauKattatunik maligatsatigut.  Suguset amma inosuttuit akulattumi pigumaKattatut atuluattunik 
Kaujimattitaugutitsanginnik piunitsamik tukisittitaugumadlutik sunamut ilageKatingit taimailingattitaulimmangâta.  
Unuttut apitsotet sakKiKattatut ammalu taikkua angajukKângit pitaKatsiagajangimata Kaujimautitsaminik  
ikajugajattunik Kaujimatitsigianginnut Kitungaminik tukisinagajattumik ilingajunik maligatsatigut 
piusigijauKattatunik ammalu uKausittanginnik.  Tânna Atuagak Kaujimattitaugutiummijuk:  ikajusongugajattunut 
kiugiamut ilanginnik apitsotigijauKattatunik sakKigajattunik.  Ilangit suguset ikajuttaugiaKagajattut atuatsigiamut 
ammalu tukisigiamut tapvanejunik atuagammi.  Taitsumani inummagiujuk ikajugiaKagajattuk sugusimmik.  
IsumatsegutiKavugut sivullimik namminik atuatsijutsaujutit atuagammik tukisiniallutit Kaujimatsianitsaugasuamut 
sunalitâmmangâta pitagijangit.  Tânna Atuagak adjigengitunik pidjutiKajuk sollu Kitungiunimmi 
Kanuilingausigijausonik, angajukKâgik Kimautimmânik   isumangitigut attutaunigisongit suguset ammalu inosuttuit, 
ulugianattumettailiutitsangit, ammalu suguset ikajutsitaugutitsanginnut Tukitâttaugutingit atuttauluaKattatut 
uKausittangit ilijauKatausimajut, ammalugiallak pitaKammijuk sukutsiani napvâgunnamangâta ikajuttaugutitsanik.  
Tânna sakKititausimajuk pitaKajuk akulaittumi apitsotigijauluaKattatunik, ammalu piniannigijausonik ilingajunik 
atuatsijunut. 
 
Kaujisagiallagumagajagivusi anginitsamik Kaujimattitaugutitsasinik pidjutiKajunik Ilaget maligatsanginnik 
iluanejunut Newfoundland Labradoriullu.  Kaujisagiallagumagutsi Kagitaujakkut aigunnaKusi uvunga 
www.publiclegalinfo.com. 

http://www.publiclegalinfo.com/


Tusagatsak AngajukKaunet Aulatsijinganit 
 
Inulimânik Maligatsanik Kaujimajautitsigiamut 
katutjiKatigennik Newfoundland Labradorimilu (Naillitillugu taijak PLIAN) kenaujaliugani 
katutjiKatigenniujuk katsungaigutiKajuk ilinniatitsigiamut Newfoundlandimiunik 
Labradorimiunillu pidjutigijaugutinginnik maligatsait.  PitaKatitsiKattavugut inulimât 
maligatsanginnut ilinniatitaugutitsanik ammalu Kaujimajautitsigiamut ikajuttaugutinnik 
tugâgutiKadluta piguvalliatitsigiamut pivitsagijaujunik tunganattumik nalâgottukut. 
 
Tamakkua Kaujimattitaugutet tapvani atuagammi tugâgutigijaungitut maligatsatigut 
uKaudjigiagutigijaugiamut, tâvatuak sakKititsigiamut ilonnâgut Kaujimattitaugutitsanik. 
 
PLIAN KaujimajaukKujijuk SuliaKapvinga Idluatsaiviligijet Canadami 
kenaujattâtitsisimanninganut atâgut Inulimât Maligatsanik Ilinniatitaugutingita ammalu 
Kaujimattitaugutingita amma Ilisimallagigiamut Ilinniatitaugutimmut Ilingattitaujunik 
Ikajutsitaugutinginnut Ilaget kenaujattâgiKattatanginnut taikkunangat kenaujattâtitsilauttunik 
tâtsuminga suliagilittanganik.  PLIAN amma KaujimajaukKujimmijuk taikkuninga unuttunik 
inunnik ikajuKattasimajunik taitsumani Kaujisanniusimajuni, allatautillugu amma 
Kimiggutaugiallatillugu tânna atuagaliuttasimajuk, ilangiutillugit KǊƛǎǘƛƴ hΩYŜŜŦŜΣ {ŀǊŀƘ aŎIǳƎƘΣ 
Gabrielle Chowne, Emma Adlakha, Berkley Reynolds, suliaKattet Ilaget Idluatsataugutinginnut 
Ikajuttaugutinginnut SuliaKapvingani, ammalu taikkua PLIAN-niup akilittutaugatik 
ikajuttigiKattalautangit amma AngajukKauKatigengit. 
 
Kelly Brockerville 
AngajukKaunet Aulatsijinga (Mânnaujumi) 
  



Kaujititaugutik Ilingajuk Sugusinnut amma Inosuttunut 
 
 

 
  



άLƭŀƎŜǘέ ŀŘƧƛƎŜƴƎƛǘǳƴƛƪ ǘǳƪƛYŀƧǳƪ ŀŘƧƛƎŜƴƎƛǘǳƴǳǘ ƛƴǳƴƴǳǘΦ  {ƻƭƭǳΣ άLƭŀƎŜǘέ ƛǇǾƛǘ ƪŀƳŀƎƛƧŀǳƎǳǘƛƴƴƛ 
tukiKagajattuk anânaKajutit ammalu atâtaKajutit katingajonnik ubvalu katingaKattasimajonnik.  
Asinginni kamagijaugutinni, pitaKagajagivutit maggonik anânânnik ubvalu atâtânnik, ubvalu 
ilageKatitit ilautitsigajattut akulligejunik maggonik ilageKatigennik katisimajunik 
illumeKatigelidlutik atausiulingadlutik.  AngajukKâkik katititausimagajattok ubvalu 
katititausimagajangitok.  IlageKatiKagajakKutit atautsimik angajukKâKallutit, ubvalu 
pigutsataullutit atâtsianut, anânsianullonet ubvalu anânanguanut, atâtanguanullonet.  
Nallegillonet maggok ilaget adjigelluasiangitut. Ilonnatik adjigengitut ammalu 
pimmagittoniKajut immigut piusigijanginni.  IlageKatigijatit amma pimmagittomijut.  Ilaget 
asiangusongujut taitsumani angajukKâgijaujok kajusiutiKammânik Kimautigiamut ubvalu 
aviutigiamut. Tâvatuak suli ilagejut, ammalu suli pimmagittoniKajjut. 
 
JâriKaguvit akungani senait ubvalu 15-nait iniKadlutit Newfoundland Labradorimilu amma 
angajukKâkik kajusiutiKasimappânik Kimautigiamut ubvalu aviutigiamut tânna atuagak 
atugajattuk ilinnut.  Pititsituinnatillugu angajukKâkik kajusiutiKasimannegik Kimautigiamut 
ubvalu aviutigiamut ilinnik aviniangitok tukiKatuinnatuk ilagegusitsi asiangulinninganik. 
 
Kimautinnik amma aviutinnik uKumaittumagiusongujok ilagenut, ammalu piluattumik 
inosuttunut.  Tânna atuagak tugâgutigijaujuk ikajugiamut ilinnik tukisitsianitsaugiamut 
ilanginnik maligatsatigut uKausiujunik taijaugajattunik ipvit angajukKânut, ippiniagusigijannik, 
ammalugiallak pitaKajuk Kaujimattitaugutitsanik ikajuttaugutigijausonik ipvit nunagijanni 
ilingajunik inosuttunut sollu ilinnut.  IppiniattitaugajakKutit kitsanimmik, Konganimmik ubvalu 
naluliumattitaunimmik (ubvalu tamakkuninga ippiniattitaullutit ammalu unuttugiallanik 
asinginnik).  Pititsitillugu  angajukKâkik katingalâgunnainegik aippagetitut. Tâvatuak 
ikKaumagiaKavutit taikkua angajukKâgijâkkik ISUKANGITUMUT angajukKâgitsainalâttâkik 
ammalu nalligitsainalutit katingagaluagutik ubvalu katingangikaluagutik. 
 
Ilangani ippiniaKattagajakKutit silatsuami ipvituatsiamagiudlutit taimaittitaujutit.  Inutolungilatit.  
Unuttumaget inosuttuit taimâtsainak piKattasimalittut mânna piusigilittatut.  Tapvani 
atuagammi, uKâlautiKaniakKugut pidjutigijaugutinnik ipvit KaujimagiaKajannik taimailinganinni 
inosinni.  Tukisiangikuvit ilonnanginnik uKausinnik ubvalu tukisittitaugutigijaujunik, 
aikKujauvutit inummagiujumut tatigitsiatannut ammalu apigillugit ikajugajammangâta ilinnik 
atuatsigiamut tâtsuminga atuagammik.  PitaKavuk ilangani ilingajumik angajukKâgijaujunut 
ammalu asinginnut inummagiujunut atuattaujutsanik pigianningani tâtsuma atuagaup.  
PiunippaugajakKuk tainna inummagiujuk atuatsigesimappat tukisitsiasimalluni pitagijanginnik 
tâtsuma atuagaup. Apigigunnatut atuatsiKâgajammangâmmik ilinnik ikajukKâgatik. 
  



Tânna atuagak pitaKajuk kapitallinik.  Atunit kapitallingit pidjutiKajut atautsimik.  Tamakkua 
ilautitsijut. 
 

Angiggami kamagijaujutsait 
Tânna kapitallik uKâlautiKajuk adjigengitunik piusigijaugajattunik âkKisimausitsanik ilingajunik 
Kanuk kamagijausongulâmmangâppit kingungani angajukKâkik Kimautisimannegita ubvalu 
avƛǳǘƛǎƛƳŀƴƴŜƎƛǘŀΦ  ¦YŀǳǎŜǘ ǎƻƭƭǳ άŀǾƛǳǘƛƴƴƛƪέ ŀƳƳŀ άYƛƳŀǳǘƛƴƴƛƪέ ǘǳƪƛǎƛǘǘƛǘŀǳƎǳǘƛYŀƭŃǘǘǳǘΦ 
Piniannigijaugunnatut ilauttitaummijut ikajugajattut ilinnik piunitsamik tukisiKattagiamut 
uKausinnik amma isumagijaugutinginnik. 
 

Ippigiusigijaujut kamagijaugutingit 
Tânna kapitallik uKâlautiKajuk ilanginnik ippigiusigigajattanik angajukKâkik kajusiutiKalippânik 
Kimautigiamut ubvalu aviutigiamut.  Tânna kapitallik pitaKajuk ilanginnik 
ikajutsigiattaugutigigajattanik ammalu isumatsasegutigijaugajattunik ikajugiamut ilinnik 
songujogiamut taimailingatillutit inosinni. 
 

Pilukattautailigiamut kamagijaugutet  
Tânna kapitallik uKâlautiKajuk ikKanattumagiunninganik pilukattautailigiak ilaget 
piKatigegusinginni ammalu sunait pivitsagijaugajattut atuinnaugunnamangâta ippigiguvit 
ulugianattumelinninik. 
 

Kenaujait kamagijaugutingit 
Tânna kapitallik kamagijaugutiKajuk kenaujait kamagijaugutinginnik sakKigajattunik 
angajukKâgijaujut Kimautippata ubvalu aviutippata.  Ipvili isumajâgutiKagiaKangilatit kenaujanik, 
tâvatualli piunitsamik tukisigasuagajakKutit ilanginnik uKausinik tusaKattatannik angajukKâkik 
uKâlautiKalimmanik, sollu suguset ikajutsitaugutinginnik. 
 

UKauset kamagijaugutingit 
Tânna kapitallik ulinnaisigutiujâttuk tapvani tapvainak napvâgunnagatsi Kanuk maligatsanut 
uKauset tukiKammangâta. 

 
Ikajuttaugutet kamagijaugutingit  
Tânna kapitallik pitaKajuk allatausimajunik tulligettitausimatillugit katutjiKatigenniujut 
ikajugumasonguKattatut ikajugiamut ilinnik ammalu ilagijannik.  



Angiggami kamagijaujutsait 
 
 
 

 
  



Aviutinnimut ammalu Kimaigutinnimut pidjutigijaujut sittutitaugasuagialet akungani 
angajukKâgijaujut.  Taitsumani angajukKâgijaujut katingaKattasimajut kajusiutiKappata 
katingagumagunnainimminik, uKaKattavugut taikkua Kimautinneginnik.  Taitsumani 
angajukKâtik pimmagittukut aviutimmânik, tukiKajuk kipitsilinneginnik katititaugusimminik. 
 
Kangalonnet pasigatsaulautsimangilatit angajukKâpit kajusiutigisimajanginnut. AngajukKâkik 
atunit Kimautigaluappânik ubvalu aviutigaluappânik, aviniangitok ilinnit ubvalu nukannit 
angajunnilonnet ammalu suli ilitsinik nalligusutsainaniattok. Taitsumani angajukKâgijaujut 
kajusiutiKammata Kimautigiamut ubvalu aviutigiamut, unuttugiallanik kajusittigatsaKavuk 
pidjutigillugit kamagijaugialet avatinganejunik angiggangata.  Ilangaujuk ikKanannipaullagittuk 
isumajâgutigigialinginni âkKisuigiaKannik nutâmik inogusimmi iniKanialimmangât ammalu 
Kanga.  Taimâk angitigijumik asiangutitâgiaKannimi, Kanuingituk unuttunik apitsotiKagiaKannik 
Kanuilinganialimmangâppit ammalu pivitsaKattitaugunnamangâppit kajusittisiKataugiamut 
ilanginnut.  Tapvani allatausimajut nalunaittautitsilâttut ilanginnik tamakkuninga 
ikKanaluattunik pidjutigijaugialinnik. 
 
 

Piniannigijaugunnatuk 1 
 
Wogiup nâninga KanillilikKâ taitsumani aisimagiaKatillutit angajukKâgijannut 
illumeKatigiKattagunnaitannut wogituinnautillugu? 
 
IsumatsasiugutiKallutit piniannigigumagajattanik Kaijumi wogiup nâningani aisimaliguvit 
anânannut ubvalu atâtannut. 
 
 
Taitsumani angajukKâkik Kimautippânik ubvalu aviutippânik,  mânnaujumi inosinni piusigijait 
asiangugajattuk.  PitaKavuk unuttugalannik piusigijaugajattunik ilingajunik nutâmut 
âkKisimausigijaugajattumut, ammalu angajukKâkik napvâgasuagajattok atuttaugajattumik 
piunippaugajattumik ilinnut.  Sollu, iniKaluaKattagajakKutit atautsimi angajukKâni ubvalu 
adjigettumik atunit.  Taimaigaluattilugu, angiKatigegutigijausimajuk piunippaugaluappat 
piusigijaugajattuni, suli ajunnagajattuk asiangutigiamut.  Aippanga angajukKât nogajattuk, 
ubvalu noKataullutit asianejumut nunagijatsini.  IkKaumagiaKavutit pitaKatsainaniattumik 
piusitsamik tusaKattagiamut angajukKânit kingomagijannit, sollu fonnikut, ubvalu Kagitaujatigut 
allautiKattanikkut ubvalu takunnautillutik uKâlaKatigeKattagiamut. Atautsikut 
Kuvianattosongujuk ammalu atsugunnatosungudluni angajukKâkik kajusiutiKappânik 
akuniunitsami ubvalu akuniunginitsami atunit akungani aisimaKattasongulânninut.  
PiujullagiugunnaKuk angiggaKagiamut aivigisonnik atunit angajukKânegiamut, tâvatuak 
nokatagiak (piluattumik taikkua illogik Kanitagengipânnik!) atsugunnatosongujuk.  
UKajutsauvutit kinatuinnamut tatigigunnatannut ippigiguvit taimailingannik ilinnut 
uKumailuadlaninganik. 

 
 



Piniannigijaugunnatuk 2 
 
Sunanik ilanginnik kamagiaKaKattaven angiggani? 
 
ÂkKisuigetsiasimaKattalutit allaKattalutit tulligettisimallugit Kautamât ammalu wogi tamât 
pigatsagigiaKaKattatannik. 
 
 
Ilangani angajukKâgijaujut pigunnatut, Kaujimadlutik ubvalu ippigigatik, ilautitsisongujut ilinnik 
pidjutigijanginnut.  Ottugasuagunnatok  Kaujimattitaugasuagiamut atunit ilinnut, ammalu 
ikajutsitaungâgumallutik ilinnut.  Ippigiguvit akunganettitaujutit ammalu atuttauninnut  
ΨYŀǳƧƛƳŀǘǘƛǎƛƧƛǘǘǳǘΩΣ  ǇƛǘŀYŀǾǳƪ ǳƴǳǘǘǳƎŀƭŀƴƴƛƪ ǇƛǳǎƛƎƛƎŀƧŀǘǘŀƴƛƪ ŀƳƳŀƭǳ ǳYŀƎǳƴnatannik 
angajukKânik Kaujititsigiamut Kanuk ippigittitaummangâppit.  Tukisittisiallugik Kanuk 
ippigittitauKattamangâppit akunganettitauligavit pidjutigijâgita, ammalu uKautillugik imminik 
ǎƛǘǘǳǘƛǘǎƛƧǳǘǎŀǳƴŜƎƛƴƴƛƪ ǇƛŘƧǳǘƛƎƛƧŀƴƎƛƴƴƛƪΦ  ¦YŀǳǘƛǘǎƛŀƭǳƎƛƪ ΨƪŀƳŀƴŀǎǳŀǘǘƛƎƛƧŀǳƎǳƳŀƴƎƛǘǳǘƛǘΩ ς 
nallituinnanga angajukKâgijait Kaujimautigumagutik, imminik apigiutiKattajutsaujok.  
Taimailingattitaunnik uKumaittulagiusongujuk.  UKautillugik angajukKâkik 
taimailingattitaunnimut Kanuk ippigittitaummangâpit. 

 
Ottotet  
 
Stacey ƛƴƛYŀYŀǘǘŀǘǳƪ ŀƴŃƴŀƳƳƛƴƛ {ǘΦ WƻƘƴΩǎ-simi ilinniavimmeligami ammalu auja nâkasâdlugu 
aisimaKattadluni aippanganut anânamminut Gander-rimi. 
 
Kyle iniKaluaKattatuk atâtammini Carbonear-rimi tâvatuak woget nâningani 
anânammineKattatuk Mount Pearl-limi. 
 
Samantha iniKainnatuk atâtammini ammalu anânammineKattuk atausiatuinnadluni ubvalu 
magguitudluni jârimi ullusiupviKatillugu. 
 
Sollu takugunnagavit, pitaKavuk unuttunik piusigijaugajattunik inigijaujunut 
âkKisimausigijausoni.  Nallingalonnet piusigijaujuk piunitsaungituk asianit.  AngajukKâkik 
napvâgunnatok idluagijaunippaugajattumik ilagijannut. 
 
 

Piniannigijaugunnatuk 3 
 
Ippigittitauven akunganettitauKattaninnik angajukKâkik akigattotilimmâning? 
 
Allagammik allalaugit ottugallutit Kanuk uKaudjigumammangâppit ipvit angajukKânik 
Kanuilingannigijaujumut Kanuk attutauniKammangâppit. 
 
 



Akulaittumik ApitsotigijauluaKattatut 
 

1) Isumagijannik uKasonguKattaven inigijanni Kanuilingagumammangâppin?  
KatsiKagiaKavinga kajusititsigiamut nani iniKagumammangâmma? 
 
Kajutitsigunnangilatit nani iniKagumammangâppit tâvatuak isumagijatit 
ippiniagutigijattilu isumatsasiugutigijaugajattut ipvit angajukKânut.  
IkKaumatuinnagiaKavutit ununningit angajukKâgijaujut ottugasuaKattatut 
sakKititsigasuagiamik piusitsanik piunippaugajattunik Kitungaminut.  AngajukKâkik 
kajusititsigunnangipânnik imminik ubvalu ikajuttaulutik isumatsasiuttimut, taitsumani 
kajusititsigiaKagajattuk idluatsaijik. SakKititaujuKasimangilak KatsiKallutik suguset ubvalu 
inosuttuit pigunnatitaugunnamangâta kajusititsigiamut nani iniKagajammangâmik 
angajukKâgik Kimautisimalippânik ubvalu aviutisimalippânik. 
 

2) SugajakKa âkKisimausiliuttausimajuk piujongipat ilinnon? 
 
UKâlaKatigigunnatâkkik angajukKâkik.  Tukisittilugik sunait Kanuingimangâta ilinnut 
ammalu tukisittilugik summat sunait piujongimangâta ilinnut.  Aittulugik 
isumatsasegutitsamik Kanuk sunait asiangugajammangâta Kanuilingannigijaujut 
piusitigiamut. 

 
3) SujuKagajakKa angajukKâkik sakKititsigunangipânnik angiKatigegusimmik nallia 

tigumiajutsauninganon?  Tamatsumunga pidjutigijaujuk kamagijaugiaKagajattong 
idluatsaivimmi? 
 
Pidjutigijaujut ilangani kamagijaugiaKaKattatut idluatsaivimmi angiutigunnagunnaimata 
angajukKâgijaujut.  Taimailingalimmat, angajukKâkik katingaKatiKagunnatok 
isumatsasiuttimik.  Isumatsasiuttik tainnaujuk ottugunnatuk ikajugiamut ipvit 
angajukKânik sakKititsigiamut angiKatigegusitsamik idluatsaiviliangimagillutik.  
Pidjutigijaujut suli sittutitaugunnangipata, taitsumani idluatsaijik pijagegutimmik 
kajusiutiliugiaKagajattuk.  Tainna idluatsaijiup kajusiutigijanga âkKitaulâttuk 
isumagijauKatautillugit ilinnut piunippaugajattut. IkKaumagit ς takunnausigijatit 
ikKanattulagiuninginnik. Tâvatuak kajusititsigunnangilatit.  Taikkua angajukKâkik ubvalu 
idlautsaijik kajusititsigiaKajut.   



Ippigiusigijaujut kamagijaugutingit 
 

 

 
 
  



Kimautinnik amma aviutinnik ippigiusigijaujutigut kamagijauKattatut sollu taimâtsainak 
maligatsatigut kamagijaugunnadlutik.  Unuttumagiujut asiangugunnatut KimautittuKammat 
ammalu aviutittuKammat, ammalu sugaluluadlagunnatut imminituinnak aniguttigasuagiamut.  
IppigigunnaKutit kitsanimmik, Kongannimik, pigiallavegutittitaunimmik, Kujanâttaunimmik, 
Kuatsâtitaunnimik ubvalu kangusuttitaunimmik.  PitaKavuk unuttumaginnik adjigengitunik 
ippigiusigijaugunnatunik ammalu ippigittitaugutinnik sakKititauKattatunik ilonnanginnut 
asiangulittunut inosinni.  IkKaumallutit angajukKâpit taimailinganneginnut pasigatsaungitutit.  
AngajukKâkik amma kitsatitaugajammijok tamatsumunga, tâvatuak kamagiaKattitaungilatit 
paitsigiamut taikkunenga. AngajukKâkik, ilagiallatit, ilannâtit, ilinniatitsijitit, amma 
uKaudjigiajitit ikajutsigunnatut ilinnik. 
 
Ilangani, suguset angajukKângit Kimautigasualimmata ubvalu aviutigasualimmata 
takugiattusonguKattatut uKaudjigiajimik.  Tamanna tukiKangituk piusiKasimajutit tammadlutit 
ammalu ippigijutsaungilatit kangusuttitaunimmik.  UKaudjigiajik tainnaujuk ilisimallagittojuk 
ammalu uKaudjigiagigunnatuk ilinnik ammalu/ubvalu ilannik pidjutigijaujunut ubvalu 
uKumailutagijaujunut.  UKaudjigiajimut kamagijaunnik ikajugunnatuk kinatuinnamik 
uKumailingattitaujumik Kimautinimmut ubvalu aviutinimmut. UKaudjigiajet ikajugunnatut 
inutoKatiKallutik, ipvit angajukKânik ilaKatillutit, ipvit angajunnik, nukannik, najannilonnet 
ubvalu nallituinnangit ilagillugit.  UKaudjigiattauguset asinginnut siammatigatsaungitut.  
Tamatsumunga siammatigatsaungininganut uKaudjigiajimmut tukisittitaugunnaKutit.  
UKaudjigiajik atuinnaugunnatuk Kaujisagiamut Kanuilingattitaummangâppit ilagegusitsi 
asiangutitaunigilittanganut.  Ilinnik apitsugunnatut tukisinitsaugasuamut ilagegusigijatsinik, 
taimâk ikajugunnagajammata ipvit angajukKânik kajusititsigiamut Kanuilingannigigajattanut 
piunippaugajattumut ilinnut.   UKâlaKatiKagumatuinnagajattut ammalu pinguaKatiKallutik 
ilinnik Kaujimanitsaugasuamut ilinnik.  UKaudjigiajet atuinnauKattatut ikajutsigiamut ilinnik.  
Taimaimmat uKâlautiKagumatuinnaguvit ipvit pigalagiamut Kuviagijannik, sunait 
Kanuingimangâta ubvalu Kanuimmangâta, ubvalu sunanik ippigiusigilittanik, uKaudjigiajet 
atuinnaunginnatut ikajugiamut ilinnik sunanut piusigilittasinut. 
 

Piniannigijaugunnatuk 1 

 
Sunamik uKâlautiKagumagajakKen uKaudjigiajinun? 
 
Ilangani uKiluasonguvuk uKâlautiKagiamut pidjutigijaujunik ipvit sânni takunnalugit.  
AllaKattalugit apitsotigigumajatit. 
 
 
Inuit isumajâgutiKaKattut adjigengitumik asiangutitauKattatunut angajukKâgijaujut 
Kimautimmata ubvalu aviutimmata.  IlauKatauKattanik Kanugalak pinianniKajunut 
ikajullagigunnatuk. IlaKaKatigeKattanik ilannâgijaujunik, allautiKaKatanik piusigijauKattatunik, 
iKailisaKattanik, ammalu piusiKatsainaKattanik sunanik KuviaginippâgiKattatannik ilangiujut 
ikajugunnatut sugusinnik uKilliumititsigiamut atsugotigijanginnik.  Ammalugiallak 
ilannâmineKattanimmut, pigalaKatiKaKattanik ilaKutigijamminik, sollu Katangutimminik, 
uKuaminik, ajaminillonet, angâtsuminik, akkaminillonet ubvalu atâtsiakominik ikajugunnamijuk.  



Kimautinnik amma aviutinnik ajunnatummagiusongujuk amma pititsigunnatuk 
ilagegusigijaujunik asiangutitsiluni akungani ilaKutigijappit ammalu ilagiallagijappit.  Tamanna 
asiangutitaunnik ilangani akuneKattangituk ubvalu ilangani akunigiallausongudluni.  
TaimaiKattangitut sunamullonet ipvit pisimajannut.  Tamanna pidjutigijaujuk  akunigalakkut 
sittutitaugasuagiaKagajattuk akungani angajukKâpit ilagiallatillu.  Ilagiallatit taimâtsainak ilinnik 
suli nalligusujut, sunatuinnamut nâmmasingiutiKagaluagutik ipvit angajukKânut.    
 

Akulaittumik ApitsotigijauluaKattatut 
 

1. Idluatsangilanga uKâlaKatiKagiamut ilakkanut, ilannâkanut, ubvalu uKaudjigiajimut.  
kinagiallamik uKâlaKatiKagajakKingâ? 
 
UKâlaKatiKagumaguvit siammatigatsautinnagu fonnigajakKutit Suguset 
Ikajuttaugumaligamik Fonnisonganut.  Tapvani kikkutuinnait Kangatuinnautillugu 
atuinnausongujut ammalu akiKatinnagu fonnitausongujut.  Tâkkua fonningata 
nomaranga unaujuk: 1-800-668-6868.  Kagitaujakkogutinganut aigunnagivutit uvunga 
ΨǿǿǿΦƪƛŘǎƘŜƭǇǇƘƻƴŜΦŎŀΩ YŀǳƧƛƎiallagiamut ammalu apitsugiamut. 
 

2. IppigittitaulikKunga pasigatsauniganik angajukKâka katingagunnaineginnut.  
IsumajâgutiKatsiamagilikKunga Kanukkiak pisimanniganut taimailingalinneginnik.  
Kanuk pigajakKinga tamatsuminga asiangutitsigiamon? 
 
IkKanattumagiuvuk ikKaumagiaKannet pititsisimangitutit angajukKâkik kajusigiaginnut 
Kimautigiamut ubvalu aviutigiamut.  Pasigatsaungilatit tamatsumunga.  Unuttut suguset 
ippigiKattatut pasigatsaunimminik ammalu isumajâttitauKattadlutik Kanukkiak 
piusigisimajanginnut Kimautisimanneginnut ubvalu aviutisimanneginnut.  AngajukKâkik 
namminik pidjutigijamminik sittutitsigasuagiaKajok ς pasigatsaungilatit 
nallinginnulonnet.  IkKaumagiaKavutit angajukKâkik isuKangitumut 
angajukKâgitsainaniattâkik ammalu nalligusutsainaniattok ilinnik ilagegusigijasi 
Kanuilingagaluappat. 
 

3. Najaga uKaKattatuk angajukKâvuk Kimautinneginnut Kanuitsagalânginimminik.  
IkKasuttojângimagittuk, tâvatuak kitsatitaummagikKunga.  Summat adjigengitumik 
ippigiusiKavinong? 
 
Suguset adjigengitumik ippigittitauKattatut Kimautijunut ubvalu aviutijunut.  
tƛǘŀYŀƴƎƛƭŀƪ ΨǇƛǳǎƛƎƛƧŀǳƎƛŀƭƛƳƳƛƪΩ ǎƛǘǘǳǘƛǘǎƛƎŀǎǳŀƎƛŀƳǳǘ ǘŀƳŀǘǎǳƳƛƴƎŀΦ  LƭŀƴƎƛǘ 
Kitungagijaujut ilagegusigijammini adjigengimagittumik ippigittitausongujut 
ilagegusigijanginni Kanuilingannigilittanganut.  Kanuingituk ippiniagiamut kitsanimmik.  
Ilanginni ulluni ippigisongugajakKutit nigiutsianiKanimmik ilonnanginnut 
asiangutitaulittunut.  Unuttunik adjigengitunik ippigittitaugajakKutit. Tamanna 
Kanuingituk ilangausongummat piusigijaulittumi. 
 



Tainna najait Kanuitsanginigâgaluaguni angajukKâtik Kimautinneginnut, piujongitumik 
ippigittitaugajattuk tâvatuak suli ajuliumalluni uKâlautiKagiamut.  Ubvalu 
atuinnaungituinnaluni uKâlautiKagiamut, siagolippat kisiani uKâlautiKasongunialilluni.  
Ippigiguvit kitsanimmik, sivoganimmik, ubvalu Kanutuinnak asiagut ippigittitauguvit, 
uKâlautiKagasuajutsauvutit kinatuinnamut tatigisogijannut, sollu angajukKâgijannut, 
pinguatillusi kamajiuKattatumut, ilinniatitsijinnut, ilannâpit angajukKânginnut, 
uKaudjigiajimut ubvalu suliaKattiuKataujumut ipvit ilinniavinni.  Najait amma 
ikajuttaugiaKagajammijuk taimaimmat katsungaigutiKattigasuagiaKajait 
uKâlaKatiKagiamut tatigisogijanganik amma.  

 
 
Piniannigijaugunnatuk 2 
 
Sunamikkiak tigumiaven uKâlautigigiamut ajuliumaKattatanneng uKinnisaugajattumik 
allasimajuttigon? 
 
Imminik allavigillutit ubvalu ipvit angajukKâkinut tukisititsilutit Kanuk ippigittitaummangâppit. 
 
  



Pilukattautailigiamut kamagijaugutet 
 

 

 
 
  



PilukattautailigiaKannet ikKanannipaullagittuk! kinalonnet pivitsaKangituk Kanullonet 
anegiamut ilinnik.  Ippigiguvit ulugianattumettitaunninik ubvalu kappiasuttitaunnimik, 
apigijutsauvutit ikajuttaugiamut ubvalu uKâlaKatiKallutit kinatuinnamik Kaujimajannik ilinnik 
ânnegajangitumik. 
 
Ilangani pilukâgutittuKaKattavuk akungani ilaget. Tamanna pilukâgutinniujuk sakKigunnatuk 
adjigengituttigut piusigijauKattatunut: 
ω ¢ƛƳƛƪƪǳǘ ς sollu ânnititaunikkut, tukkataunikkut, ajauttaunikkut. 
ω ¦ƴƛƴƎŃǘǘŀǳƭǳƪŀƴƴƛƪǳǘ ς pigumatinnagu uningâlukannikut pipviunikkut sollu taukkusikkut 
attuataunikkut amma uningâttanikkut amma uningâlukannikut piniannigijausongujutigut. 
ω LǇǇƛƴƛŀƎǳǎƛƪƪǳǘκƛǎǳƳŀƪƪǳǘ ς sollu ulugiatsâginikkut amma atilukattâgiKattanikkut.  
ω YǳƧŀƴŃƎƛƴƛƪƪǳǘ- PitaKatitsinginik kingomagijanginnik sugusiup  
(sollu niKitsaKattisinginikkut, annugâtsaKatitsinginikkut, ejatsaKatitsinginikkut atugialinginnik, 
asinginnilu). 
 
Tamakkua ilangituinnait ottotigijaujut. PilukâgijuKasongugivuk asingitigut. 

PilukâginniuKattatut piujongimagittut.  kinalonnet pivitsaKangituk ânnegiamut asiminik, 
ilautillugit ilagijaujut ilangit. 

 
 

Piniannigijaugunnatut 1 
 
IsumatsasiugutiKallutit kinamut sâsongugajammangâppit ikajuttaugumagajaguvit. 
 
Tulligettisimatillugit allalutit inuit atinginnik Kaujimajannik ânegajangitunik ilinnik ammalu 
kinamik ippigitsiagutiKagajammangâppit uKâlautiKagiamut namminik pidjutigijannik. 
 
 
PitaKavuk pivitsagijaugunnatunik atuinnaujunik ikajuttaugutigijaugajattunik 
pilukâttaujuKaKattapat ilagejuni: 
 

¶ Kangatuinnak pilukâttaunigijannik uKâlautiKagunnaKutit kinatuinnamut Kaujimajannut 
ânneniangitumut ilinnik sollu ilinniatitsijinut, pinguatillusi kamajiuKattatumut, illusi 
Kanitangani illuKajumut, ilagijatit ilannânganut, ubvalu ânniasiutinganut. 
Ikajuttauvitsasiullutit kinatuinnamit tatigigunnatannit.  
 

¶ Puleset fonnitaugunnatut ikajugiamut sunamut pilukâgutiKajuKalippat ilagijanni.  
Ilangani pasigatsautitaugunnatuk ilagijait pilukâgisimanninganut.  Imminik 
pasigiaKangilatit pasigatsautitaujuKasimappat. FonnigunnaKutit uvunga 911 (ubvalu 
nenitsilutit 0-mik amma Kinuniallutit nilliujigumallutit pulesimik) 
ulugianattumettitauguvit.  



¶ Taitsumani angajukKâgijaujut paitsisiagunnagunnaipata ubvalu 
pijauttailititsigunnagunnaipat Kitungaminik sunatuinnait unuttojut pititsitillugit, suguset 
paigijaugutinginnut niKitâtitsijini suliaKattiujut kamasongujut Kanuk 
ikajugunnagajammangâmmik sugusinik ammalu ilagenik ammalu atuinnautitsilutik 
ikajutsitaugutitsanginnik.   
 

¶ PitaKavuk asinginnik idluatsaivitigut pivitsagijaugajattunik angajukKâgijaujumut ubvalu 
pigutsaijumut Kinugautiliunnikut pitâgigajattanginnik, sollu tapvainak 
kamagijaugialinnut paigijaugutinnik ammalu pilukâttailigiamut killigiudjiutinnik. 
¢ŀƪǳƪYǳƧŀǳǾǳǘƛǘ ƛƭƛƴƎŀƧǳƴƛƪ ǳƪǳƴǳƴƎŀά¦YŀǳǎŜǘ ƪŀƳŀƎƛƧŀǳƎǳǘƛƴƎƛǘέ ƪŀǇƛǘŀƭƭƛƴƎŀƴƛƪ 
tapvani allatausimajuni tukisitsiagasuamut Kanuk tâkkua tamaita uKausek Kanuk 
tukiKammangânnik.  
 

Ottotigillugu 
 
Kate ilanganni unnuami tupâttausimalauttuk anânanga KuKugaudjininganut atâtanganik.  
Kulâmit atitsâsimalauttuk takugiattudluni sujuKagalualimmangât amma malugusudluni 
anânanga imigasimanninganik.  Atâtangata uKautisimalauttanga aitsiKudlugu nukadliujumik 
aninganik ainiallutik Kanitangani illuKajunut.  Tainna annak Kanitangani illulik fonnisimalauttuk 
911-namut amma akuniungimagittuk puleset tikisimaniadlutik ikajugiamut Katemik ilanginnilu. 
 

Akulaittumik ApitsotigijauluaKattatut 
 

1. Taimâtsainak KaujimaKatiKagunnagajakKinga/ aisimasonguKattalunga 
angajukKâganut pilukânnisimajumon? 
 
Atunit kamagijauKattatut idluatsaivitigut adjigeKattangitut.  Idluatsaijuk 
kajusititsiKattatuk tamatsumunga isumagiKasiutidlugit Kanuilingannigijaujut atunit 
kamagijauKattatunut.  Idluatsaijik isumaKasiudjiKattamijuk ilinnut piunippaugajattunik 
paigijaugutitsanik ulugianattuKangitumi. 
 

2. Atâtaga pasijaugutittâtausimajuk ânnitigisimanimminut anânaganik.  
TakunnalaukKunga taitsumani pinnitillugu.  IdluatsaiviliagiaKalâlikKingâ atâtaganik 
pijautitsigiamon? 
 
Suguset uKâlattitautsainangitut idluatsaivimmi.  UKâlannik taitsumaniujuk kinatuinnak 
idluatsaivimmi unikkâgiaKalimmat takunnasimajanginnik/ubvalu tusâsimajanginnik.  
UKâlagiaKagajaguvit, ikKaumatuinnagiaKavutit idluatsaiviliattitaulângitutit 
pijautitsigiamut atâtannik.  KaujititsigiaKatuinnalâkKutit idluatsaijimik takusimajannik 
ammalu tusâsimajannik.  Unikkâgutigijattit ikKanattulagiujut Kaujimattisigiamut 
idluatsaijimik Kanuk sittutitsigiamut kajusittigialinginnut.  PitaKavuk adjigengitunik 
piusigigunnatannik unikkâgiamut idluatsaivimmi Kanuk pijuKasimammangât, sollu 
sângani idluatsaijiup ammalu ikKatuijet ubvalu tâlutaKattitaullutit takutsaungimagillutit.  



Taikkua Pilukattausimajunik IkajuKattatet ilinnik ikajugunnatut atuinnaguttiliguvit 
idluatsaivimmi piusigijaugiaKajunut. Kagitaujakkut Kaujisapviugunnatut uvani: 
http://www.justice.gov.nl.ca/just/victim_services/snowy_and_me_getting_ready_for_c
ourt.pdf  
 

3. Kinakiak KujanâttausimaKattatunga angiggami Kaujititsisimajuk. Taima sujuKanialikKâ? 
 
Taiinnaujuk taijaujuk niKitâtitsijini suliaKattik Kaujisalâttuk ilagijannik 
Kaujititausimaligutik sugusik KujanâttausimaKattaninganik ubvalu 
pitsiaviuKattangininganik angiggagijaujumi.  Tainna niKitâtitsijet suliaKattinga 
uKâlaKatiKagajattuk ilinnik amma angajukKânik (immigotillusi ubvalu katingatillusi) 
amma kajusititsinialluni sunamut uKumailutaKattuKammangât angiggagijaujumi 
kamagijaugiaKagajattunik. Tainna niKitâtitsijet suliaKattinga kamatsianiKagajattuk 
ulugianattumettitaummangâppit ammalu kinatuinnamut ânnitauniusammangâppit.     

  



Kenaujait kamagijaugutingit 
 
 
 

 
 
  



Taitsumani angajukKâkik Kimautilippânik, unuttunut sakKiviulâttok sittutigasuagialeginnut 
kajusittigialinginnulu. Sollu kenaujait kamagijaugiaKagaluattilugit, tamanna 
isumajâgutigigiaKangimagittait.  Atâni sakKititsisimavugut ilanginnik atuluattunik 
Kaujimajaugiamut pidjutigijaujunut sunaummangât sugusiup ikajutsitaugutinga, tâvatuak 
isumajâgutiKagiaKangimagikKutit ilingajunik kenaujalittâgutiujunut.  Tamanna inummaget 
uKâlautigigiaKajanga ammalu sittutiniallugu. 
 
Sugusiup ikajutsitaugutinga kenaujaujuk akilegutigijauKattatuk atautsimut angajukKâgijaujumut 
aippanganut angajukKâgijaujumut ikajuttaugutigijautillugu akilegutigijaugiamut Kautamât 
kingomagijauKattatunut sugusigijaujunut ilagejuni, sollu ilittut.  PitaKavuk malittaugialinnik 
amma pikKujaugutinnik ikajuttaugutigijauKattatunik kajusititsigiamut KatsitogiaKammangâta 
kenaujait akilittaugutigijauKattatut.  Taikkua kenaujait tugâgutigijauKattatut 
ikajuttaugutigijaugiamut akilegiamut sunatuinnaujunik sollu akilittuigiamut inigijaujumik, 
niKitsanut, annugâtsanut ammalu asinginnut omautigigialinginnut akilittaugiaKaKattatunik 
ilingajunik sugusimmut. 
 
AngajukKâkik maligatsatigut pikKujaugutiKajok kenaujatigut ilinnik ikajutsigiamut. AngajukKâkik 
angiutigunnangipânnik KatsitogiaKammangât, taitsumani isumatsasiuttik ikajusongugajattuk 
âkKisuigiamut angiKatigegutimmik.  Taitsumani angiKatigegutimmik sakKititsigunnangipânnik, 
idluatsaijimut kajusittitaugiaKagajattuk. 
 
Sugusiup ikajutsitaugutinga piusigijauKattatutut nâmmalinninginnut jâringit malittaugialitut 
Newfoundland Labradorimilu, taitsumani jârittâpat 19-nanik.  Taimaigaluattilugu, 
akuniunitsamik akilittutaugiaKagunnatuk ilinniavitsuameppat ubvalu ilinniagiallavimmepat, 
ubvalu sukungappat (timingagut ubvalu isumangagut) pititsigajattumik sugusimmik 
ikajuttaugutiKagiamut angajukKâminit Kagguisimagalualittilugu 19-nanit jârinik. 
 

Ottotigijaujuk 
 
Jâni sepanik jâriKajuk.  Atautsimi wogimi anânammineKattatuk, amma kingulliani wogimi 
atâtammineKattadluni.  AngajukKâgik adjigettumik kenaujaliuKattatok, ammalu atunit 
adjigettumik tigumiaKattadlutik jârimi.  Jâni kamagijaugutingani, nallingalonnet angajukKâgik 
akilittuiKattangitok sugusiup ikajutsitaugutinganik. PingâKattatok, atunit paitsiKattadlutik 
ammalu akilittuiKattadlutik niKitsanginnik, inigijanganik, ammalu annugâtsanginnik atunit 
tigumialigamik. 
 
Tâvatuak Kanuilingannigijanga Amandaup adjigingimagittanga.  Wogimi atautsimi 
anânammineKattatuk, kingulliani wogimi atâtammineKattadluni. Taimaigaluattilugu, 
angajukKâgik adjigettumik kenaujaliuKattangitok.  Atâtanga suliaKaKattatuk jâriup ilanga 
nalliutimmat suliaKapvigigialinganut ammalu tamannaumat kenaujaliuKattangituk angitigijumik 
Amandaup anânangatut.  Taimaimmat Amandaup angajukKâgik atunit adjigettumik 
tigumiaKattagaluattilugik jârikkut atâtanga nâmmatunik kenaujaliuKattangimat 
akileKattagiamut niKitsanginnik, inigiKattatanganik, ammalu annugâtsanginnik tigumialigami 



panimminik.  Taimaimmat Amandaup anânanga ilangagut akilittuiKattatuk sugusiup 
ikajutsitaugutinganik ikajutsitaugutitsanganik atâtanganut. 
 

Akulaittumik ApitsotigijauluaKattatut 
 

1) PitâttitaugunnaKinga sugusiup ikajutsitaugutinganik tugâttitautillugu uvannon? 
 
Sugusiup ikajutsitaugutinga piusigijaunginnatumi akilittaunginnatuk tugâttitaudluni 
angajukKâgijaujunut.  kajusittitauKattatut ilingajunut sugusiup ikajutsitaugutinganut 
kamagijaugiaKaKattatuk angajukKâgijannut, ilinnongituk. 
 

2) Suli pivitsaKagajakKinga sugusiup ikajutsitaugutinganut angajukKâka 
katititausimangipânneng? 
 
Âk, tamâni Newfoundland Labradorimillu taikkuasainait malittaugialet atuttaugunnatut 
kamatsianiKagasuamut taikkua katititausimajut amma katititausimangitut 
angajukKâgijaujut kamatsianiKagiaKaninginnut Kitungangita kingomagijanginnik. 

 
3) Anânaga nukKatitsisongujong atâtaganik takusonguKattagiamik uvanning 

akileKattangipat ikajutsitaugutimmeng? 
 
Sugusiup ikajutsitaugutingit amma pulâgutinnimut ilingajut immigotillugit 
kamagijaugutiKajut.  AngajukKâgijaujut nukKatitsigunnangitut pivitsagijaujunik 
pulâgutigiamut pitâgumanimminut sugusiup ikajutsitaugutinganik, taimâtsainautillugu 
aippanganut.  Pivitsagijaujut takotiKattagiamut utittisipviugutiungituk ilingajunut 
sugusiup ikajutsitaugutinganut, taimâtsainak sugusiup ikajutsitaugutinga 
utittisipviugutiungituk ilingajunik pivitsagijaujunut. 
 

4) Atâtanguagijaujuk, anânanguagijaujullonet tilijaugunnatong akilittuigiamut sugusiup 
ikajutsitaugutinganing? 
 
Ilangani atâtanguagijaujuk, anânanguagijaujullonet ikajuKattagiaKagajattuk 
akilittuigiamut ikajutsitaugutinnik tungavigijautillugu Kanuilingannigijait. 

  



UKauset kamagijaugutingit 
 

 
 
  



Atâni tulligettitausimajunik uKausittaKavuk tusagajattanik uKattautillugit taitsumani 
angajukKâkik Kimautigasualippânik ubvalu aviutigasualippânik.  TukisittitaugutiKatillugit 
allatausimajut atâni piunitsamik tukisisongugajagavit Kanuk tukiKammangâta. 
 

Pivitsagijaujuk 
 
Tânna akulaittumik taijauKattatuk pulâKatigennimik.  TukiKajuk pivitsagijait aippangani 
angajukKânegiamut (ubvalu asianik ikKanattojumik kinatuinnamik, sollu atâtsianik, anânsianik) 
inigiluaKattangitanni. 
 

Jâringit Nâmmalittut 
 
Tânna jârigijaujuk nalliutimmat inosuttojuk isumagijausongujuk inummagiulinninganik.  Tamâni 
Newfoundland Labradorimilu isumagijaugunnaKutit inummagiulinninik 19-nanik jârittâguvit. 
 

Piunippaugunnatut Kanuttogutigijanginnut Sugusiup 
 
KajusittitauKattatut pidjutigijautillugu inosuttuk idluatsaijimut sakKititaugiaKaKattatut 
isumagijautillugit piunippaugajattut Kanuttogutigijanginnut inosuttop.  Tamanna tukiKajuk 
taikkua inosuttop Kanuttogutigijangit ammalu KanuittailittitaugiaKanninga 
ikKanannipaullagiKattaningit isumagijauKataugiaKajuni.  Tamanna pimmagittumik 
ikKanaluaKattamijuk kajusittitaugiaKalimmata tigumiattauguset ubvalu pivitsaKattitaugutet.  
kajusittitaugutet tungaviKagiaKajut piunippaugajattunut sugusimmut, taikkuangungitut 
piunippaugajattut nallinganullonet angajukKâgijaujumut. 
 

Sugusiup Paigijaugutingit 
 
Taitsumani angajukKâgijaujut paitsisiagunnagunnaipata ubvalu pijauttailititsigunnagunnaipata 
Kitungaminik sunatuinnait unuttojut pititsitillugit,   
suguset paigijaugutinginnut niKitâtitsijini suliaKattiujut kamaKatauliaKigunnatut. Taikkua 
suguset paigijaugutinginnut niKitâtitsijini suliaKattiujut kamagunnatut Kanuk 
ikajugunnagajammangâmmik ilagenik ammalu atuinnautitsilutik ikajutsitaugutitsanginnik. 

 
Sugusiup Ikajutsitaugutinga 
 
Sugusiup ikajutsitaugutinga kenaujaujuk akilegutigijauKattatuk atautsimut angajukKâgijaujumut 
aippanganut angajukKâgijaujumut ikajuttaugutigijautillugu akilegiamut sunatuinnanik sollu 
akilittuigiamut inigijaujumik, niKitsanut, annugâtsanut ammalu asinginnut omautigigialinginnut 
akilittaugiaKaKattatunik ilingajunik sugusimmut. 

 
 
 



UKaudjigiajik 
 
Tainnaujuk ilisimallagittojuk uKâlaKatiKasongugiamut ilinnik ammalu/ubvalu ilagijannik pillugit 
pidjutigijaujut uKumailutagijaujuillu. 
 

Idluatsaivik 
 
Kimautigasuajut angajukKâgijaujut angiutigunnangipânnik kajusititsigiamut ilingajunik 
Kimautigianginnut ubvalu aviutigianginnut, idluatsaiviliagiaKagajattok idluatsaijik 
kajusittisigianganut.  Suguset piusigijauluaKattatuni idluatsaiviliagiaKaKattangitut. 
 

Idluatsaivimmut Tilijaugutik 
 
Kajusittisimajanga idluatsaijiup allasimatillugu.  Tainna tilijaugutik uKausittaKajuk atunit taikkua 
inok Kanuk pigunnamangânnik ubvalu pigunnangitâginnik ammalu Kanuk pigiaKammangânnik 
ubvalu pigiaKangimangânnik. Idluatsaivimmut tilijaugutet asiangutitaugunnatut utippânnik 
idluatsaijimut ammalu Kinullutik asiangutitautitsigiamut, tâvatuak kisiani piujumik 
pidjutiKappânik. 
 

Tigumiannik 
 
Tamannaujuk pitsiaviKaKattaninga, ajuKittuisiaKattaninga, ammalu kamatsiaKattaninga 
angajukKâgijaujuk Kitungaminik.  AngajukKâgijaujuk tigumiajuk Kitungaminik 
kamatsianiKaKattagiaKajuk ilingajunik ikKanattulaginnut kajusititsiKattagiamut pillugu 
Kitungangata inosinga, sollu kajusittisiKattagiaKajuk ilingajunut ilinniatitaugutinnut, 
Kanuittailigiamik paigijaugutinginnut ammalu uppigusinganut. 
 

Aviutinnik 

 
PiusigijauKattatuk maligatsatigut nâjititsigiamut katititaugusimmik. 
 

Tapvainak paigijaugutittâgiamut Tilijaugutik 
 
Tânna idluatsaivitigut tilijaugutiliuttauKattatuk uKausittaKajuk kinatuinnaujuk 
KanilligiaKangininganik nallinginnut kinakkojunut ammalu/ ubvalu tunitsiviulluni 
maligialinginnik.  Sollu tilitsiutik tunijaugunnatuk taikkununga ilagenut pilukâgutiKattatut 
akungani inummaget katingaKatigejut, sollu  taikkua angajukKâgijaujut. NâlangituKappat 
tapvainak paigijaugutimmut tilijaugutimmik siKumitsigunnatuk maligatsatsamik. 
 

Ilaget Pilukâgusinga 
 
Pilukâguset sakKiKattatut akungani ilagejut. 
 



Ikajuttigennikut tigumiannik 
 
Ikajuttigennikut tigumiannik tukiKajuk tamaita angajukKâgik pimmagittojunut 
kajusittisiKattagajannegik atautsikut pillugu Kitunganga.  TukiKangituk illumeKatiKagajanninik 
tamainnik angajukKânik akunennigijanga adjigettumik akuniunniKagajanninga 
(tamannaugaluattilugu ilangani taimailingattitausonguKattatut). 
 

Idluatsaijik 

 
Tainnaujuk idluatsaivimmi kajusititsiKattatuk pidjutiKajunut Kitungiuguset 
KanuilingagiaKanninginnut, suguset ikajutsitaugutinginnut akilittutauKattatunut, ammalu nani 
iniKajutsaumangât. 
 

Maligatsak 
 
Katitsutausimajut maligatsait inuit atugiaKaKattatangit sittutitsigiamut 
nâmmasingiutigijanginnik akunnimini. 
 

Isumatsasiuttik 
 
IdluatsaiviliagiaKagasuangimut Kinugiamut idluatsaijimit sittutitsigajammangât maligatsatigut 
kamagijaugialinnik, angajukKât katingaKatiKalâttut isumatsasiuttimik ikajulâttumik 
angajukKâgijaujunik uKâlautiKallutik pidjutigijaujunik ubvalu uKumailutagijaujunik ammalu 
kamagiamut piusitsaKammangât sittutitsigasuagiamut, idluatsaiviliagiaKangimagillutik. 

 
Kitungiunimmi Kanuilingausigijausok 
 
Tânna Kanuilinganniusok piusigijualuaKattatuk kajusittitauKattatuk angajukKâkinut 
pidjutiKallutik Kanuk kamagijausongulâmmangâppit Kimautisimalippânik.  Taimaittuk 
Kanuilingausigijausok piusiunginnatumi allatausimaKattatuk ammalu ilautitsiKattadluni Kanuk 
akuniutigijumi iniKaKattalâmmangâppit atunit angajukKâkini ammalu sunait atunit angajukKâkik 
pigiaKalâmmangânnik ilinnik kamatsianiKagiamut ilinnik. 
 

Pilukannitailigialik 
 
Tânna idluatsaivimmit tilijaugutik uKausittaKajuk tainna kinatuinnaujuk maligiaKanninganik  
tunijausimajunik piusigigialinginnik.  Taikkua piusigigialingit uKausittaKagajattut tainna 
angutik/annalonnet kinatuinnaujuk KanilligiaKangininganik nallinginnut kinakkojunut (sollu 
ilangita ilanginnit) KanilligiaKagani inigijaujunut sollu ilangita angigganginnut ubvalu 
angajukKâgita suliaKapveginnut. NâlangituKappat pilukattailigiaKanimminik siKumitsigunnatuk 
maligatsatsamik. 
 
 



Kimautinnik 
 
Taitsumani angajukKâgijaujok ikatingasimajok kajusiutiKammânik katingagumagunnanimminik. 

 
Kimautigiamut AngiKatigegutik 
 
Tânna allasimajuttigut angiKatigegutik ilangita Kimautisimajut angajukKâgijaujut 
atittâKattatanga kajusittitaudlutik Kanuk kamagijaugialet sollu tigumiagusik sittutitaullutik 
kingungani aippagennegik nâjisimanningata. 

 
NiKitâtitsijet SuliaKattinga 
 
Tânna ilisimallagittuk suliaKaKattuk paitsigiamut sugusinik ammalu ilagennik, ammalu 
atuinnautitsiKattatut Kaujimattitaugutinnik amma ikajutsitaugutinnik.  NiKitâtitsijini suliaKattet 
ilangani ilaugiaKaKattatut idluatsataujuKatillugu ikajugiamut sugusinnik.  
 

Inutodluni tigumiannik 
 
Tânna tukiKajuk nallituinnanga angajukKât  ilonnâgut maligatsatigut kamatsiagiaKanninganik 
ilinnik ammalu kajusititsiKattalâttuk ilingajunik ilinnianinnut, piniannigiKattatannut ammalu 
atugialinnik Kanuittailigiamut.  Tainna angajukKât sakKititsigunnatuk kajusititsiutinnik 
Kaujititsingimagilluni aippânik angajukKânik. 
 

UKâlagiaKannik 
 
UKâlagiaKannik idluatsaivimmi ammalu uKautillugit Kanuk pijausimammangâppit ubvalu 
sunamut takunnasimajannut.  killigiudjigiaKagajakKutit atullugit Gudiup UKausingit ubvalu 
uKallutit nâlagut uKâlajutit amma sulingitumik unikkausiliungitutit. 

 
Tatigijautsiajuk Inummagiujuk 
 
Kinatuinnak Inummagiujuk Kaujimajait ânneniangituk ilinnik ammalu Kanuigingitait 
uKâlaKatigigiamut.. 
 

PilukâgutinniuKattatunut Ikajuttet 
 
Tâkkua katitjuKatigenniujut pitaKatitsisongujut Kaujimattitaugutinnik, ikajuttaugutitsanik 
ammalu ikajutsiKattatut pilukâttauviuKattatunik maligatsanik siKumitsinikkut.   



Ikajuttaugutet kamagijaugutingit 
 

 
 
  


